
БЎЛАЖАК ТЕХНОЛОГИЯ ФАНИ ЎҚИТУВЧИЛАРИНИ КАСБИЙ 

ТАЙЁРЛАШДА ДАСТУРЛАШТИРИЛГАН ТАЪЛИМ 

ВОСИТАЛАРИДАН ФОЙДАЛАНИШНИНГ НАЗАРИЙ АСОСЛАРИ  

 

Мақолада бўлажак технология фани ўқитувчиларини касбий тайёрлашга мўлжалланган 

дастурлаштирилган таълим воситалар таркибига мултимедиали ўргатувчи тизимлар, аудио ўқув-

ахборот материаллари, видео ўқув-ахборот материаллари, амалий ишлар, тренажёрлар, электрон 

кутубхоналар, эксперт ўргатувчи тизимлар асосидаги ўқитиш воситалари, электрон 

кўргазмаларнинг таълим жараёни сифати ва самарадирлигини оширишдаги дидактик 

имкониятлари таҳлил қилиниб, ўқитиш методикасини такомиллаштириш тўғрисида фикрлар баён 

қилинган. 

Таянч сўзлар: технология, дастурлаштирилган восита, электрон дидактик восита, электрон 

дарслик, мултимедиа, компетентлик. 

В статье обсуждаются вопросы внедрения мультимедийных обучающих систем, аудио-

обучающих информационных материалов, практических работ, тренажеров, электронных 

библиотек в  состав запрограммированных  образовательных средств, предназначенных для  

профессиональной подготовки будущих учителей предмета технологии и профессионального 

образования. Также, рассмотрено включение в ряд образовательных средств и средство обучения  

на основе экспертных обучающих систем. Проанализированы дидактические возможности  в 

повышении эффективности и качества в систему образования этих наглядных электронных 

средств. Изложены  мнения о  совершенствовании методики обучения. 

Ключевые слова: технология, запрограммированное средство, электронное дидактическое 

средство, электронный учебник, мультимедиа, компетентность.  

The article discusses the introduction of multimedia training systems, audio-training information 

materials, practical works, simulators, electronic libraries programmed educational tools intended for the 

training of future teachers of the subject of technology and vocational education. Also, the inclusion of a 

number of educational tools and a learning tool based on expert training systems is considered. The didactic 

possibilities in increasing the efficiency and quality of the educational system of these visual electronic 

means are analyzed. The opinions on the improvement of teaching methods are stated. 

Key words: technology, programmed tools, electronic didactic tools, electronic textbook, multimedia, 

competence. 

 

Ўзбекистон Республикаси Президентининг 2017 йил 7 февралдаги “2017–2021 йилларда 

Ўзбекистон Республикасини ривожлантиришнинг бешта устувор йўналишлари бўйича Ҳаракатлар 

стратегиясида белгиланган таълим ва фан соҳасини ривожлантириш  асосида узлуксиз таълим 

тизимини янада такомиллаштириш тўғрисида”ги  ПФ-4947-сон Фармони,  2017 йил 20 апрелдаги 

“Олий таълим тизимини янада ривожлантириш чора-тадбирлари тўғрисида”ги ПҚ-2909-сон, 2017 йил 

30 июндаги “Республикада ахборот технологиялари соҳасини  ривожлантириш учун шарт-

шароитларни тубдан яхшилаш чора-тадбирлари тўғрисида”ги ПҚ-5099-сон, 2017 йил 27 июлдаги 

“Олий маълумотли мутахассислар тайёрлаш сифатини оширишда иқтисодиёт соҳалари ва 

тармоқларининг иштирокини янада кенгайтириш чора-тадбирлари тўғрисида”ги ПҚ-3151-сонли 

Қарорлариузлуксиз таълим тизимини янада ривожлантириш,малакали кадрлар тайёрлаш, таълим 

сифатини тубдан оширишҳамда фан, таълим ва ишлаб чиқариш интеграциясини таъминлаш муҳим 

аҳамиятга эга [1].  

Муаммонинг ўрганилганлик даражаси: С.С. Ғуломов ахборот тизимлари, А.А. Абдуқодиров 

масофавий таълимни ташкил қилиш; М.М. Арипов ахборот технологиялари мазмуни;  У.Ш. Бегим-

қулов олий таълимда электрон ресурслардан фойдаланган ҳолда бошқариш; У.Юлдашев ахборот 

технологияларидан таълим тизимида фойдаланиш, ягона ахборот маконини яратиш ҳамда ресурс ва 

гибрид, интеллектуал тизимлараро муносабатлар, эксперт-ўқитиш тизимлари; Ф.М. Закирова виртуал 

дидактик карточкалар; Н.А. Муслимов таълим тизимида масофали таълимни қўллашнинг умумий 

тавсифи ва қиёсий таҳлили; Қ.Т. Олимов электрон дарсликлар яратиш технологияси ва тамойиллари; 

А.Ғ. Ҳайитов педагогик дастурий воситалар; Н.И. Тайлоқов электрон дарсликлар ва электрон 

қўлланмалар яратиш йўллари, уларга қўйиладиган талаблар; О.К. Тихомиров таълимни 

компьютерлаштиришнинг психологик муаммолари, автоматлаштиришнинг психологик хусусиятлари 

таҳлили; А.С. Лесневский электрон ахборот ресурслари турларининг тавсифланиши ва уларнинг 

дастурий воситаларини ўрганган [2]. 

Санаб ўтилган ишлар, таълимда электрон ахборот ресурсларини яратиш, уларнинг хоссаларини 

санаб бериш ва жорий қилиш муаммоларига бағишланган бўлсада, уларни ўқитиш методикасига 

қўйиладиган талаблар, хусусан, бўлажак технология фани ўқитувчиларини касбий тайёрлашда, 

умумкасбий ва ихтисослик фанлари бўйича жорий қилиш муаммолари етарлича ўрганилмаган. 

Тадқиқотчилар фикрича, бутун ҳаёти давомида таълим олиш - бу бошланғич, умумий ўрта, 

касб-ҳунар ва олий таълим йиғиндиси эмас, балки инсоннинг бутун ҳаёти давомида таълим олишни 

шакллантиришни кўзда тутади. Улар таълим олиш бутун ҳаёти давомида узлуксиз жараён бўлишини, 

бугунги кунда таълим олувчиларда мустақил фикрлаш, мақсадга интилиш, индивидуал ва гуруҳий 

ишлари ҳамда ижодий қобилиятларини ривожлантириш ва дарсдан ташқари таълим олиш 

имкониятларини яратиш таълим муассасаларининг асосий вазифаси бўлишини таъкидланган. 

В.Паронджанов “XXI аср дарслиги” номли асарида қуйидаги фикрлар баён қилинган: “Ҳозирги 

даврда янги авлоди учун замонавий билим ва маълумотларга эга бўлиш зарур бўлади. Табиий, техник 

ва ижтимоий-гуманитар фанларнинг барча соҳаларида аввалги стандартлар билан таққослаб 

бўлмайдиган даражада улкан ҳажмдаги билимларни эгаллашга тўғри келади. Ҳозирги таълим 

методлари, технологиялари ва ўқув адабиётлари бунга жавоб бермайди” [3].  

Б.Ю.Ҳодиев фикрига кўра, замонавий дарслик таълим жараёнини сезиларли жадаллаштиришга 

имкон яратувчи восита сифатида хизмат қилиши керак [4].   

Т.С.Назарова, Ю.П. Господарик фикрича, замонавий дарслик мустақил билим олишни ташкил 

қилиш учун шароит яратишга, таълим олувчиларда ижодий фикрлашни ривожлантиришга 

йўналтирилиши керак. Муаллифлар томонидан замонавий дарсликнинг функцияси ахборот узатиш 

эмас, балки мустақил таълимга ёндашган ҳолда ўқитувчи ва таълим олувчининг фаолиятини ташкил 

қилишдан иборат бўлиши таъкидланган [5].   

Б.М. Мирзаҳмедов “Замонавий таълимнинг ривожланиш босқичида дарсликларнинг янги 

авлодини яратиш педагогик ўзгаришларни таълаб этади ва ушбу ўзгаришлар орқали ўқув 

адабиётларини таҳлил қилиш критериялари ва шакллари аниқланади. Яхши ёзилган дарслик ўқув 

жараёнидаги кўп муаммо ва қийинчиликлардан халос этади, ўқитиш самарадорлигини оширади, 

таълим олувчиларнинг тизимли билимларини таъминлайди, ижодий қобилиятларини 

ривожлантиради ҳамда касбий мотивациясини кучайтиради” деб таъкидлаганлар [6].   

А.З. Рахимов  тадқиқотларида ўқув адабиётларининг янги авлоди қандай хусусиятларга эга 

бўлиши ва уларга қўйиладиган талаблар келтирилган бўлиб, бугунги кунда таълим воситаларининг 

асосий вазифаси таълим олувчиларга ананавий билим ва маълумот  бериш билан чекланиб қолмай, 

балки уларни мустақил ва мунтазам ўқишга, изланишга, касбий ва ҳаётий муаммоларни ечишга 

ўргатиш долзарб вазифалардан биридир [7]. 

Маълумки, 2002 йил 7 мартда Олий ва ўрта махсус таълим ҳамда Халқ таълими вазирликлари 

ҳамда Давлат матбуот қўмитасининг 71/22/44 сонли қўшма буйруғи билан «Узлуксиз таълим тизими 

учун ўқув адабиётларининг янги авлодини яратиш концепцияси» тасдиқланган [8]. Ушбу меъёрий 

ҳужжат (концепция) узлуксиз таълим тизимининг барча турлари учун фанлар бўйича узвий 

боғланган ўқув дастурларини ишлаб чиқиш ва ўқув адабиётларининг янги авлодини яратишга асос 

бўлиб, ўқув жараёнини сифатли ташкил қилишга хизмат қилиб келмоқда. 

Ўқув адабиётларининг янги авлодини яратиш олдига қўйилган талабларда: «Узлуксиз таълим 

тизимининг барча турларида фундаментал билимлар бўйича» ўқув адабиётларининг, асосан, 

анъанавий босма шаклда тайёрланиши, «Электрон ўқув адабиётлари»нинг «Билим олувчилар 

тасаввурини кенгайтиришга, дастлабки билимларини ривожлантиришга ва чуқурлаштиришга, 

қўшимча маълумотлар билан таъминлашга мўлжалланиши, кўпроқ чуқурлаштириб ўқитиладиган 

фанлар бўйича» яратилиши, «Узлуксиз таълим тизимида фан ва технологияларнинг жадал 

ривожланиб боришига мувофиқ тарзда мазмуни тез ўзгарувчан, чуқурлаштириб ўқитиладиган, 

касбий махсус фанлар бўйича асосан кам ададли электрон ўқув адабиётлари» тайёрланиши 

таъкидланган. 

Хусусан, дастурлаштирилган таълим воситаларга электрон дарслик, электрон ўргатувчи тизим, 

электрон масалалар тўплами, электрон тренажёр, электрон лаборатория, электрон маълумотнома, 

мультимедиали ўқув машғулоти, электрон ўқув курси, электрон тикловчи курс, электрон ўқув-

услубий мажмуа, билимларни назорат қилишнинг компьютерли тизимилари киради.  

“Узлуксиз таълим тизими учун ўқув адабиётларининг янги авлодини яратиш концепцияси”да 

таъкидланганидек, миллий истиқлол ғоясига содиқ, интеллектуал салоҳиятга эга, илм-фаннинг 

замонавий ютуқлари асосида мустақил фикр юрита оладиган шахсларни тарбиялаш рақобатбардош, 

юқори малакали кадрларни тайёрлаш асосида ўқув адабиётларининг янги авлодини яратишни талаб 

этади. Ўқув адабиётларининг янги авлоди орасида электрон ўқув адабиётлари алоҳида ўрин 

эгаллайди [9]. 

Дастурлаштирилган таълим воситаларнинг асосий дидактик имкониятлари, бир нечта тоифада 

қўлланилишини билдиради:  

1. Мультимедиали ўргатувчи курс сифатида, бир нечта намойиш анимациялар, видео дарслар, 

иллюстрациялар, ўргатувчи ва интерфаол лабораториялардан таркиб топган.  

2. Мультимедиали ўргатувчи интерфаол лаборатория сифатида, таълим олувчиларнинг 

лаборатория иши топшириқларини бажаришда фаол бўлишга, бевосита ўзи иштирок этишга ундайди, 

бунинг натижасида дастурлаштирилган таълим воситаларини яратиш ва қўллаш бўйича билим, 

кўникма ва малакалар шакллантирилади.  

3. Ўргатувчи – назорат қилувчи сифатида, ҳар бир мавзу бўйича ўргатувчи, машқ қилдирувчи 

ва назорат тестлари киритилган бўлиб, улар ёрдамида таълим олувчилар қўйилган саволларнинг 

тўғри жавобини ўрганади, ўз билим даражасини аниқлайди. Бунда тўғри жавобни ўрганиш орқали 

билим олиш самарадорлиги ошади [12].   

Ҳар бир мавзу бўйича методик ишланмалар тайёрлаш, таълим олувчилар билан машғулотларни 

гуруҳ бўлиб ўтишни ташкил этиш, ўқитувчи томонидан ҳар бир таълим олувчининг ўқув фаолиятини 

индивидуал қўллаб-қувватланишини ташкил этиш, яратилган дастурлаштирилган таълим 

воситалардан фойдаланган ҳолда ўқув машғулотларни ва мустақил таълимни ташкил этиш, ҳамда 

дастурлаштирилган таълим воситаларни яратиш жараёнида фойдаланиш каби муҳим вазифаларни 

амалга ошириш зарурлигини кўрсатди. Таълим олувчиларнинг ўз соҳаси билан бир қаторда касбий 

педагогик фаолиятида ахборот технологиялари, хусусан дастурлаштирилган таълим воситалар 

яратиш ва улардан ўқув жараёнида фойдаланиш масалаларига алоҳида эътибор қаратилади. Баён 

этилган фикрлардан келиб чиққан ҳолда дастурлаштирилган таълим воситаларидан фойдаланиш, 

таълим сифати ва самарадорлигини оширишда бир қатор жараёнларни бажариш керак: жумладан, 

таълим соҳасини танлаш ва зарур муаммоларни тизимли таҳлил қилиб, бартараф этишда 

дастурлаштирилган таълим воситаларини яратиш технологиясини ишлаб чиқиш ва амалиётга жорий 

этишни тақозо этмоқда. 

Бўлажак технология фани ўқитувчиларида ўқув материалини дастурлаштирилган таълим 

воситалари асосида мустақил ўрганиш малакасини шакллантириш жараёни, ўқитувчи томонидан 

мақсадли ташкил этилади ва унинг назорати остида амалга оширилади. Шу ўринда бўлажак касб 

таълими ва технология фани ўқитувчиларини умумкасбий ва ихтисослик фанлар бўйича касбий 

тайёрлаш жараёнида дастурлаштирилган таълим воситаларидан фойдаланиш асосида мутахассис 

тайёрлаш тузилмаси – моделини яратиш назарияси илгари сурилади [10].    

Мутахассис модели вазиятни яхлит тушуниш, олий таълим муассасаси доирасидан ташқарига 

чиқиш, ўрганилаётган мутахассислар мисолида технология фани ўқитувчилари фаолияти соҳасидаги 

ўзгаришларни олдиндан айтиш ва бу ўзгаришларни мутахассислар тайёрлаш жараёнида ҳисобга 

олиш зарурлигини ўз ичига олиши лозим.  

Мутахассис педагог фаолияти моделини яратиш мураккаб ва кўп қиррали вазифа бўлиб, унинг 

босқичларини Р.C. Немов қуйидагича ажратиб кўрсатган: мутахассис моделининг асосий 

параметрларини дастлаб фаразлар тарзида, сўнгра тадқиқот даражасида ажратиб кўрсатиш; моделни 

лойиҳалаш учун унинг кўрсаткичларини танлаш, конструкциялаш, стандартлаштириш; мутахассис 

моделини яратиш учун методик асосларни ишлаб чиқиш лозим бўлади [11].    

Шундай қилиб, бўлажак технология фани ўқитувчиларини тайёрлаш жараёнини модел 

кўринишида ифодалашнинг ахборот-таълим муҳитида технология фани ўқитувчиларини касбий 

тайёрлаш механизмини такомиллаштириш ва унинг таркибий қисмларини мантиқий ўзаро 

боғлиқлиги асосида ишлаб чиқиш кераклигини билдиради. Унга кўра, олий таълим тизимида 

бўлажак технология фани ўқитувчиларини касбий тайёрлашда  дастурлаштирилган таълим воситалар 

асосида ташкил этиш кераклигини таъкидлаш мумкин.  

Бўлажак технология фани ўқитувчиси: ўқувчилар томонидан бажариладиган ақлий ва 

жисмоний ҳаракатлар жараёнига раҳбарлик қилувчи, якуний натижада уларнинг меҳнат қуроллари, 

воситалари ва жараёнлари ҳақидаги билимларини ҳамда маълум соҳадаги ишлаб чиқариш меҳнатини 

бажариш учун зарур амалий кўникма ва малакаларини шакллантирувчи, онгли равишда касб 

танлашга ҳамда жамият ва шахс фаровонлиги йўлида меҳнат фаолиятига қўшилишларига имкон 

берувчи шахсий сифатларини ва тафаккурларини ривожлантиришга қаратилган фаолият билан 

шуғулланувчи шахс тушунилади. 

Таълимда касбий-педагогик тайёргарлик: келгуси касбий фаолиятлари давомида лозим 

бўладиган касбий маҳорат элементларини таркиб топтириш.  

Таълимда касбий сифатларни таркиб топтириш: глобал фикрлаш, касбий ташкилотчилик, 

интизомлилик, ташаббускорлик, бошқарувчанлик, касбий омилкорлик, меҳнатсеварлик, 

қизиқувчанлик, мотивацион хислат, интеллектуал салоҳият, иродавийлик, ҳиссийлик, амалий 

кўникмалар, ўз-ўзини бошқара олиш. 

Таълимда касбий билимдонлик: глобал билим, фанлар интеграцияси, ахборот 

технологияларини ўзлаштирганлик, хорижий тилларни билиш, касбий тажриба, касбий 

мослашувчанлик.  

Ахборот технологияларини эгаллаганлик: компьютер саводхонлиги, технология таълими 

жараёнида ахборот технологияларини қўллай олиш, малакасига эга бўлиш, ахборот ресурслардан 

фойдаланиш.  

Электрон дарсликлар: компьютер технологияларига асосланган таълим методларидан 

фойдаланишга мўлжалланган ўқитиш воситаси бўлиб, ундан мустақил таълим олишда ва ўқув 

материалларини ҳар томонлама самарали ўзлаштиришда фойдаланиш мумкин. Электрон дарсликда 

фаннинг ўқув материаллари талабаларга интерфаол методлар билан, психологик ва педагогик 

жиҳатлар, замонавий ахборот технологиялари, аудио ва видео анимациялар имкониятларидан ўринли 

фойдаланилади. 

Электрон дарсликлардан фойдаланиш: бу малака талабларининг мутахасссислик ва 

йўналишлар бўйича фанларнинг алоҳида муҳим бўлимлари бўйича тайёрланган электрон нашрлар, 

намунавий ва ишчи режалар, шунингдек, машқлар ва масалалар тўпламлари, харита ва схемалар 

альбомлари, тузилма атласлари, диплом лойиҳаси бўйича кўрсатмалар, маълумотномалар акс этган 

электрон манбадир. 

Виртуал лабораториялар: ўрганилаëтган ҳақиқий объектларда бўлаëтган жараëнларни 

компьютер имитацияси орқали тақдим этиш ва масофавий кириш имкониятига эга бўлган 

дастурлаштирилган мажмуа. 

Касбий компетентлик: ўрганилаётган аниқ объектлар билан боғлиқ мантиқий, методологик ва 

ижтимоий фаолият элементларидан иборат бўлган мустақил фикрлаш компетентликларининг 

тўплами, мақсадни кўра билиш, фаолиятни режалаштириш, мазмунини таҳлил қилиш, рефлексия, 

фаолиятга шахсий баҳо бериш борасидаги билим ва малакалар мажмуаси.  

Ахборот олишга компетентлик: аудио-видео воситалари ва ахборот технологиялари 

(интернет ва бошқалар) ёрдамида мустақил изланиш, таҳлил қилиш ва зарур ахборотларни танлаб 

олиш, уларни таҳлил этиш, ўзгартириш, сақлаш ва узатиш маҳорати.  

Коммуникатив компетентлик: ўзаро муносабатлар, уларнинг методлари, мулоқот жараёнида 

устувор ўрин тутувчи тилни ўзлаштириш, гуруҳларда ишлаш кўникмалари, жамоада турли хил 

маънавий-маърифий тадбирларни ташкил қилиш ва ўтказишни билиш. 

Амалий фаолиятга компетентлик: маънавий, мотивацион, интеллектуал, амалий, иродавий 

ва ҳиссий ўз-ўзини такомиллаштириш.  

Юқоридаги фикрлардан кўриниб турибдики, бўлажак касб таълими ва технология фани 

ўқитувчиларини касбий тайёрлашда ахборот-таълим муҳитининг ўрни сезиларли даражада салмоқли 

бўлиб, бунда дастурлаштирилган таълим воситаларидан унумли фойдаланиш мақсадга мувофиқ 

ҳисобланади.  

Дастурлаштирилган таълим воситалардан маъруза, лаборатория ва амалий машғулотларни 

ўтказишда, таълим олувчилар билимини назорат қилишда фойдаланиш мумкин. Таълим олувчилар, 

дастурлаштирилган таълим воситалардан аудитория машғулотларидан ташқари мустақил таълимда 

ҳам индивидуал фойдаланиш имкониятига эга бўладилар. Ишлаб чиқилган видеодарслар, интерфаол 

лаборатория ишлари, ўргатувчи, машқ қилдирувчи ва назорат тестларидан фойдаланиш, бўлажак 

касб таълими ва технология фани ўқитувчиларининг умумкасбий ва ихтисослик фанлар бўйича 

касбий компетенцияларини шакллантиришда самарадорлиги билан асосланади.  

Доимий ва тез ўзгариб борувчи технологиялар ва билимларнинг янгиланиши замонавий 

шароитларга мослашиш кўникмасига эга бўлиш ва янги билимларга интилишни талаб этади. Бунинг 

учун таълим олувчиларни янги билимларни мустақил ўзлаштиришга ўргатиш керак. 

Хулоса қилиб айтганда, яратиладиган ўқув адабиётларининг янги авлоди шахсни мукаммал 

ривожлантиришга йўналтирилган бўлиши лозим.     

Таълимда янги Давлат таълим стандартларининг жорий этилиши жараёнида таълим 

олувчиларнинг шахси марказий фигура ҳисобланиб, фан-техника ва технологияларнинг тараққий 

этиши эса ўзгарувчан таълим мазмунига ўтишни талаб қилади, уни танлаш эса ўқув методик 

таъминотни ривожлантириш стратегияси билан аниқланади.  

Касбий фаолиятга йўналтирилган дастурлаштирилган таълим воситаларини яратиш, янги 

Давлат таълим стандартлари ва фанларнинг ўқув дастури мазмуни асосида қайта ишлаб чиқиш ва бу 

жараённи истиқболи режа асосида тизимли ривожлантириб бориш мақсадга мувофиқ ҳисобланади. 

